
GAUEKO AuTtoBUS ZERBITZUA

Garayarreko autobusak Aietetik barrena bakarrik ibiltzen dira gauetan.

W Larunbat gauetako zerbitzuak bere martxa segiko du [l Areizaga autobusak
(autobus gorria) ordu eta erdiro ibiliko dira; Garayarrekoak ordubetero.

UDAZKENA ezkeroztik la-
runbat gauetan autobus zer-
bitzua dute Gipuzkoako herri
nagusiek. Orain, Gipuzkoa-
ko Foru Aldundiak eta auto-
bus konpainiek zerbitzu hori
zabaltzea erabaki dute: irai-
laren 13 arte, larunbat gauetan
ez ezik, ostiral gauetan ere
autobusa ibiliko da Hernani,
Donostia eta Urnieta artean.

Zerbitzu berria gaur ber-
tan jarriko da martxan.

Zerbitzuaren helburua da
gazte jendeak ordu txikietan
kotxerik hartu beharrik ez
izatea eta hartara istripuak
ebitatzea. Datuek erakusten
dutenez, akzidentean hiltzen
den hiru gaztetik bat astebu-
rutan hiltzen da.

Ostiral eta larunbateko
zerbitzuaz gain, zenbait he-
rritako jaietarako ere autobu-
sak jarriko dira gauetan. Do-

DIPUTAZIOA

“Zerbitzua oraindik
defizitarioa da.
Espero dezagun
jendea jabetzea
komeni dela auto-
busak aprobetxa-
tzea, bai gazteen
mesederako, eta
bai karreterako
seguritaterako”.

nostiako jaietan abuztuaren

14 eta 15ean izango dira (as-

teazken eta ostegunean).
Gipuzkoako Foru Aldun-

AUTOBUS
ZERBITZUA

GARAYAR
-Urnietatik-Donostiara:
23:00etatik 06:00tara.

-Donostiatik Urnietara:
23:30etatik
06:30etara.
(Ordubetero)

AREIZAGA

Hernanitik Donostiara:
23:45, 01:15, 2:45, 4:15,
545,

Donostiatik Hernanira:
23:15, 00:45, 02:15,
03:45, 05:15.

diko Garraio Sailak zerbitzu
honi ematen dion laguntza da
349 euro, gaucko eta auto-
buseko. O

SAN JOANAK

Gohernu Taldeak jaietako
balorazioa egin du

SAN Joanak pasa dira eta Go-
bernu Taldeak jaien balorazioa
egin du. Prentsa komunikatuan
dio San Joanak ofizialki ekai-
naren 23an hasiagatik jaia le-
henagotik zetorrela eta San
Joan aurreko ekitaldietan Pre-
ludioa nabarmendu du. “Oso
aberatsa eta herrikoia izan
zelako”, Gobernu Taldeak zo-
rionak eman dizkie parte har-
tzaile guztiei.

Axeri Dantzako ordezkari-
ak izan dira aurten festak hasi
dituztenak, Jai Batzordeak hala
erabakita; Gobernu Taldearen
ustez “merezimendu 0soz gure
jaiei ematen dieten identitate
bereziarengatik. Gobernu Tal-
deak gogoratu du Txupina-
zoaren garaitsu berean irabazi
zuela Hernanik Herri Arteko
txapela. Pelotarei eta Pelota El-
kartean lanean aritu diren

guztiei zorionak eman dizkie
eta gogoratu arazi du eguerdi
hartan Hernanik txapela ira-
bazi izana izan zela albiste na-
gusia.

Gobernu Taldeak txistula-
rien lana ere txalotu du eta koa-
drila eguneko giroa ere nabar-
mendu du.

Bestalde, dio, “festa bukae-
ran erreibindikazioari tarte bat
egin zitzaion, herriaren zati ga-
rrantzitsu bat ilegalizatu nahia
medio”. Gobernu Taldeak au-
rrerantzean ere herriari elkarta-
suna eta inplikazioa eskatu dio
arazo horren aurrean.

Su artifizialak uztailean
Aurten su artifizialik ez da izan
lurra gaizki zegoelako. Go-
bernu taldearen balorazioan
esaten denez, su artifizialak uz-
tailaren 30ean botako dira.

GAUR hasten dira San Fermin
festak Martindegi auzoan eta
igande arte iraungo dute. Goi-
zean goizetik ekingo diote
jaiari: 10:00etan botako dute
Txupinazoa; 11:30etan ume
jolasak; 14:00etan gazte baz-
karia; 17:30ctan zinta karrera;
18:00etan ume jolasak; 19:00-
etan Tiro karabina txapelketa;
20:00etan patata tortila txapel-

keta; 21:00etan sagardo proba-
keta; eta 23:30etan dantzaldia
Trakets taldearekin.

Igandea, egun fuertea

Etzi da egun fuerteena eta jende
asko espero dute: herri kirolak,
trikitixa, bertsolariak, dantzari-
ak... izango dira. Bihar ere izan-
go da nobedade bat: zaldi-
mando dema, 23:00etan. (]

Biterin aulki zaharrak kendu eta berriak jartzeko konponketa lanetan ari dira.

H Obrak hasita daude W Butaka berriak jarrita komodidade haundiagoa izango
da, baina, aforoa txikiagoa izango da: 180 lagunentzat tokia geldituko da.

BITERI Kultur Etxean, Areto
Nagusiko aulkiak aldatu egin-
go dituzte. Lehen zeudenak ez
ziren 0so erosoak eta orain
zineko butaka modukoak ja-
rriko dituzte.

Lehenengo, gradetako lu-
rra aldatuko dute, eta ondo-

ren, butaka berriak jarriko
dituzte. Abuztu hasierarako
pentsatzen da obrak bukatzea,
eta iraileko ekintzetarako
prest egongo da aretoa.

Aforoa txikitu
Jendeak eskatzen duen komo-

didadeak aforoa gutxitzea
dakarki. Butaka berriak jarrita
lehenago aretoak zuen aforoa
gutxitu egingo baita. Butakak
jarri aurretik 230 bat lagun
sartzeko aukera zegoen, he-
mendik aurrera 180 lagun in-
guru sartuko dira. O

Umeak jolasean Berriakek Plaza Berrian antolatutako animazio ekitaldi batean.

Umeentzat kale animazioa gaur, Berriak
elkarteak antolatuta

B ‘Primus’ taldea ibiliko da arratsaldeko 17:00etatik 19:00ak bitartean.

BERRIAK elkartea kale ani-
mazio ekitaldiak antolatzen
ari da maiatza ezkeroztik.
Gaur Primus taldea ibiliko da
herrian barrena kalean giroa
jartzen. Espektakulo batzuk
umeentzat izaten dira eta bes-
teak jende guztiarentzat. Gaur

Primus taldeak eskainiko du-
en animazioa jende guztiaren-
tzat da.

Maiatzean hasita, denera hi-
ru kale animazio saio egin ditu
Berriakek. Gaurkoa izango da
laugarrena eta hilaren 19an az-
kenekoa, Rekolore taldearekin.

Kale animazio horiek Be-
rriakek antolatzen ditu baina,
beste denda batzuk ere kola-
boratzen dute.

Horretaz gain, Hernaniko
Udalak eta Eusko Jaurlaritzak
ere laguntzen dute proiektu
horretan.

H Hitz BiTAN

Bai Euskarari-ren bilera asteazkenean Udaletxean.

¢/ BAl EUSKARARI AKORDIOA

Lan munduko ordezkariekin bilera. Kontseilua-
ren plan estrategikoa aurrera dijoa Hernanin. Asteazkenean lan
munduko ordezkariekin izan zen bilera. Behin diagnosia egin
ondoren, orain bakoitzak bere helburuak markatu eta horiek
betetzeko bitarteko eta bideak jartzea dator.

¢/ UDAL INFORMATIKA ARETOA

Lehenengo urratsak. Informatika ikasten hasi nahi
dutenek aukera izango dute uztailaren 15etik aurrera. Oinarri
oinarrizko klaseak emango dira, Windows 98 eta Word 2000.
Helburua da klase horiek jaso eta norbere kabuz ordenagailuan
ibiltzeko gauza izatea. lkastaroa Udal Informatika Aretoan
(IMIn) izango da, astelehenetik ostiralera, 09:00ectatik
13:00etara. Informazio gehiago: 943-551000 (goizez deitu).

¢ ODOL EMAILEAK

Uztailean 56 lagunek eman dute odola. Hilero
bezala uztailean ere eman du jendeak odola. Guztira 56 lagunek
eman dute; horietatik 4ek lehenengo aldia izan dute. Organu
donantea bat izan da.

M

Bizikleta zaleak Hernaniko sarreran, Urnietatik zetoztela.

¢ AHTREN KONTRAKO MARTXA

Bizikleta martxa Hernanin. Abiadura Haundiko
Trenaren kontra bizikleta martxa Hernanitik pasa zen asteazke-
nean. Kiroldegian lo egin eta Oiartzun aldera abiatu ziren bizi-
kleta zaleak, atzo. AHTrik ez lemarekin antolatutako protesta da
eta trena pasako den herrietan barrena dabiltza.

ZERBITZUAK
= TELEFONOAK + FARMAZIAK
DTaxiak: 943 550093 DEgunez: Correa
) Udaltzaingoa: 943 333288 Antziola 44
D DYA: 943 464622 = 943 551933
D Autobusak: 943 556662 DGauez: Correa
D Anbulatorioa: 943 006666 Antziola 44

D Jokalari anonimoak: 943 331103 = 943 551933

IRAGARKI MERKEAK

C2, D2 gida baimenak ditut eta igeriketako monitore soroslea naiz. Edozein
lanetarako eskeintzen naiz. Atzerrira ateratzeko prest. 669 270673

EAII'E E'I'n “n“nni“l‘zn‘r BERTAKO FRUTA ETA BARAZKIAK

Uztailan Fruituak :
Antziola 5
- Word, Excel, O 20.120 HERNANI 9
Power-Point, < Bertako produktuak
Internet,.. Fruitu exotikoak
uralalde Telefonoz eskatzeko:
Ordutegia: Goizez eta arratsaldez.
T 943333275
Urolalde akademia Berritutako dendan
Oindi kalea, 1 - HERNANI A .
Zabaleta, 49 - DONOSTIA CETLTTE

